
Saanware bin tumhaare ye jee na lage,
Aao paas hamaare ye jee na lage,
Saanware bin tumhaare ye jee na lage.

Bhajan sunaane tujhko rijhaane aaya saanware,
Tum na suno to kisko sunaao bolo saanware,
Feeke saaj hai saare ye jee na lage,
Saanware bin tumhaare ye jee na lage.

Bhakton ne mil kar dar ko sajaaya pyaare saanware,
Chaandni kaisi bin chanda ke bolo saanware,
Feeke chaand sitaare ye jee na lage,
Saanware bin tumhaare ye jee na lage.

Kuch nahin chahoon tujhse o baba bas aaiye,
Saamne mere baith ke baba muskuraiye,
Nandu prem pukaare ye jee na lage,
Saanware bin tumhaare ye jee na lage.

Saanware bin tumhaare ye jee na lage,
Aao paas hamaare ye jee na lage,
Saanware bin tumhaare ye jee na lage.

